
O IRIXO.PARROQUIA A PARROQUIA(II):CANGUES 

Desde os montes de Cangues; ao lonxe O Carballiño. 

Achegámonos hoxe ata a parroquia de Santo Estevo de Cangues que, a pesar da súa reducida 

extensión de 3,8 quilómetros cadrados -a de menor superficie do concello do Irixo-, pode 

sorprendernos pola súa riqueza patrimonial. 

En canto á súa situación xeográfica, digamos que está de a cabalo entre dúas canles fluviais,a do río 

Arenteiro e a do Pedriña, que é afluente do anterior. O Arenteiro recolle polo leste as augas que 

baixan do lugar de Couso, e O Pedriña as que baixan desde o alto da parroquia de Loureiro.Polo 

tanto, a súa orografía participa, en parte do abrente  mirando cara ao Carballiño, e do solpor ollando 

a Loureiro e Corneda. 

A cordal que divide a parroquia en dúa metades é abondosa en restos arqueolóxicos, tal e como 

puxeron de manifesto os últimos achádegos na coñecida como Área Arqueolóxica de Cangues.Aqui 

son múltiples os petróglifos (Da Pena do Can, Da Pena do Oeste, Do Home Deitado, e así ata unha 

ducia máis deles) e algunhas mámoas (Da Pena das Avespas, Do Monte da Veiga,Da Costa). 

 

 



Para un maior detalle sobres estes aspectos recomendamos consultar a completísima obra de Jorge 

Lamas Bértolo
1
 publicada nunha data relativamente cercana  e tratándose deste tipo de estudos que 

esixen moito traballo de campo. 

A igrexa parroquial foi reformada a mediados do século XVIII sobre unha construción románica 

anterior da que se conservan o arco de medio punto de acceso á capela maior, así como os canzorros 

visibles desde o exterior.Preto da igrexa está a casa reitoral, na actualidade en ruínas; á entrada do 

cemiterio hai un sarcofago-panteón de certa orixinalidade, no que foi enterrado un dos cregos da 

parroquia en 1908 cuxa inscrición reza o seguinte: “Aquí descansan los restos mortales de don  

José Martínez Fernández, vecino de Dacón, muerto en diciembre de 1908 a los 58 años,siendo 

abad de esta parroquia”.   

Igrexa parroquial de Cangues e Sepultura (2020) 

 

O lugar de Couso, en 1790 conta con catro veciños (unidades familiares) segundo a estadística 

facilitada polo párroco nese momento, Dámaso Vazquez. En 1887, se nos atemos ao IGNE, está 

catalogado como “caserío” o que nos fai pensar que en realidade sería unha única propiedade, que 

contaba cunha capela na honra de Santo Antón, administrada por María Ventura Taboada e viría a 

ser o que hoxe queda na extensa finca que rodea a casa-pazo e o pombal, hoxe en ruínas. 

Na estatística anteriormente referida sobre “Relación que yo D. Dámaso Vazquez, teniente cura de 

esta feligresía de San Esteban de Cangues,doi de los Lugares, y vecinos que componen N. F. de S. 

Esteban de Cangues, los vecinos que hai en cada uno de sus lugares, y a que Jurisdición perteneze” 

resulta: 

Lugar de Cangues : 4 vezinos; Lugar de Couso: 4; Lugar do Casar: 15; Lugar de San Esteban: 16. 

Engade que non hai ningunha “Capilla”, o que nos permite entender que a de Couso sería posterior. 

Complétase o informe aclarando que “esta parroquia esta toda ella dentro de la Jurisdición de 

Orcellon, y presenta labara? de justicia, el Señor Conde de Monte Rey...” 

 

 

                                                 
1 J. Lamas Bértolo: Cemiterios esquecidos. O fenómeno tumulario na comarca do Arenteiro, D.P.de Ourense,2016. 



Nos mesmos termos recóllese no Catastro de Ensenada (1753) en canto aos nomes dos lugares, 

xurisdición e posesión do Conde de Monterrei, e presenta unha pequena variación con respecto aos 

veciños (unidade familiar), que neste caso dá un total de 31. 

Os lindes son os que corresponden ao momento actual aínda que o lugar de Couso, á parte de 

deshabitado, e pola cercanía,incluso a orografía, semella estar máis preto do Carballiño.   

Lindes da parroquia de Cangues segundo o Catastro de Ensenada (1753). 

 

 PADRÓN DE HABITANTES :IGNE (1887)        IGE (31-12-2020) 

SAN ESTEBAN DE CANGUES 173 SANTO ESTEVO DE CANGUES 28 

CANGUES 81 CANGUES 15 

CASAR 80 O CASAR 13 

COUSO          (Caserío) 12 Ignórase no nomenclátor actual  

 

 

MICROTOPÓNIMOS NO CATASTRO ACTUAL 

 

ORÓNIMOS:Elevación, 

Depresión, 

vertente,chairo, 

LITOTOPÓNIMOS 

 

A Custeira, Rega do Casar, Outorelo, Val, Outeiro, Las Arribadas, Coto, 

 

 

 

Xeixo, Laxiñas, Pedroso 

 

 

 

FITOTOPÓNIMOS: 

plantas silvestres e 

domésticas,árbores, 

arbustos.. 

  

HIDROTOPÓNIMOS 

 

Viduedo,Tragariza, Cerdeiriña,Carrascal, Chousa do Pan, Campo de 

Chopo,  Nabeira, Aruxeira, Xesteira, Trigas, Salgueiro, Carballo 

Viriño,Trigueira,Chousa da Viña,Carballeira,Espiño,  Castiñeira, Laural, 

Bouzas, Pireiroa, Cardedos,Candedo, 

 

Lama boa, Fontaíña, Barcia, Puza, Fonte Arcada, Barcelán... 



 

 

CONSTRUCIÓNS Muíño da Costa, Batán, Mina, Eira,Xunto Hórreo. 

 

ERGO E 

CROMOTOPÓNIMOS: 

formas, tamaño, 

cor,luminosidade, 

valoración sensitiva, 

SITUACIONAIS 

(Arriba, abaixo, so,tras) 

 

Alargo, Tabolado, Cerrada, Mariña Rubia, Mourelle, Chousas do 

Barcelán, Monte Redondo, 

 

 

 

 

Prado de Arriba, Fondo da Veiga,Xunto Hórreo,  Suirese,Suarbouzas,  

Barcelán de Abajo/Arriba, 

HAXIOTOPOÓNIMOS

:os santos, a igrexa e os 

seus representantes 

 

Chousas de Crego, Diestros, Santi Esteba.., Prados San Esteban, 

O Catastro actual, de xeito semellante ao que sucede cos topónimos dos lugares, presenta moitos 

casos de desaxustes con respecto á solución que se considera normativa.O exemplo máis recorrente 

de deturpación é a ausencia de artigo que, en case todos os microtopónimos, tende a acompañar os 

nomes. 

 

 

 

Mostra do Catastro de Ensenada (1753).Obsérvese o resultado do topónimo Quinteiro. 



 

 

Xa para rematar, deixamos as seguintes mostras fotográficas do estado ruinoso que presentan 

algunhas das construcións que no seu tempo foron pegadas dunha poboación florecente, de cultura e 

de benestar: A igrexa parrquial, A Escola e A Reitoral, mesmo esas pías -bautismais- quizais 

medievais, proba de que se bautizaban nenos e de que os fregueses concorrían á igrexa. 

 

 

No exterior da igrexa de Cangues 

 

 

 

 

 

 

 

 

 

 

 

 

 

 

 

 

 

 

 

 

 

 

Escola de Cangues (2020) inaugurada en 1961. 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Igrexa parroquial de Cangues 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Muíño do Eixán na Insua dos Poetas, parroquia de Madarnás (O Carballiño),limítrofe con 

Cangues.(2021) 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Reitoral de Cangues (2020) 

  

 

 

Xulio Dobarro Ferradás, Vigo, marzo 2021. 

 

 

 


